
Đâuk Bu yangx taol njôngr nưl li têx nuv nax nhuz tangz huôv nor nưl puv muôx njik cxơưx nzas. Jênhv vưv hnuz nor tangv tsênhz qaor hưngr. Tưz txus huv six cha uô zangv cao tsi tâu nir?

Đâuk Bu zaos tul xang mông tsênhv tru fôngx zưl hâur tuv nao. Đâuk Bu laok six thơưx pix viv nưl pinhv nhaos tâu yênhx ntâu zangv haz môngl txus kreir tưs tưz tâu. Nưl luôv nhaos tâu hâur đêx đrus pangz njêl, uô si tơưz luôs đrus nôngs zang sâu ntux, haz đrus têx tưx zôngv heik lul.

Hnuz nor, Đâuk Bu muôx iz luz mông coangz tsôngv zuôr tsuv xang txix tul keiz đâuk bu, tuv txal iz tul yênhx vênhk yaz, txus iz tul keiz nhaoz ntơưv tsangk tsaiv. 

Đâuk Bu đrơưv đrênhl đha tơưv txix hâur tuv txal. Nưl zangx hlao yênhx đêx, luôv ndê taox lơưr tul nav đêx haz xâuk kangz nqu păng ndê sâu ntux. Đâuk Bu laok six shir phangz thâuk tâu môngl xang mông.

Xâuk kangz mak nưl tưz txus tsangk tsaiv.

Ôx tsi zaos! Tsi zaos huôv nor!

Ntưs chuô txal nor nhaoz kreir tưs yuôz tuôx nir? Đâuk Bu tuôz zưr heik:
- Đâuk Bu ơư! Sei sei lê, thâuk ntêx lis lơưv.

Đâuk Bu pinhv yênhx iz thôx bu haz heik đrus chaor phânk tưv hâur nưl chêr: 
- Zôx eik, txangr môngl lak! Cur zar môngl cha xang mông. 

Chaor phânk tưv têz:
- Pêz môngl tsi tâu, cheix ntux txal hưngr. Pêz zuôr yăngr cuz mak lê môngl tâu tsiv zơưx.

Pêv đangz tsi haz nir! Iz jal angr tôngv? Tsi zaos, cao zaos chaor lâul nôngx jênhx tsênhv đơưk pơưs tril yao tsuv bu uô khaor sâu txux hluô jaz khâuz đuô, Đâuk Bu tưz tsuv khuôz tru ntơưv cao. Lâul nôngx jênhx muôz pơưs tril yao lul hâur tsêr viv lê Đâuk Bu tưz tsuv sur jaol tuôx.

Chaor phânk tưv nhaoz hâur nưl luz chêr tưz qir têl txangr tôngv sei haz pheiz tơưv thâuk tsuv lu uô cê. Đâuk Bu hnaor iz tul phânk tưv krêz suôz: 
- Sei sei lê, chaor phânk tưv ơư. Zuôr đơưk tsao chaor cêr khi pêz uô cê. Đâuk Bu zar zuôr nqu păng!

Đâuk Bu nqu păng haz traor môngl. Xâu kangz, nưl tưz môngl tâu txus ntơưv chaor keiz tangz tsênhv yuôr iz vênhv thix zâu. Keiz tsi pâuz đêx li lul thâuk đêx tsênhv yênhx bu haz păng.

Đâuk Bu seiz ndis haz nrar tâu iz tul char đêx. Nưl puv aoz pêz tul pux keiz tsênhv hâuk đêx nhaoz cao. Nưl sơưr sâu tul char đêx haz qir têl zangx yênhx đêx. Huôv nor, nưl tưz heik nhaos tâu lul đrus keiz cha xang mông.

Pêz tul keiz tsênhv heik lul uô cê. 

Nhaoz jangv đêx, Đâuk Bu txaox seiz pêz tul keiz haz chiv chir heik:
- Chaor fôngx zưl pux keiz tsênhv heik đangz tsi nir?

Pux keiz cxaor qir têl trâuz chaor đraox kruôr. Haz pux keiz đơưz nus: 
- Lâul puôk nrar tâu nưl ax? 

Keiz cxaor têz: 
- Tsi puv, cur tsi puv. 

Pux keiz đuz heik:
- Nrar săngz lâux fêv. Nrar săngz lâux sik. Caox zar tsuv sei nrar tâu nưl!


      [image: ]
    
Pux keiz cxaor heik:  
- Cur tưz nrar tâu nưl haz ru hluô tênhv lơưv lak. Nưl tsênhv đha tsi đha?

Pux keiz đuz seiz môngl hâur luz kraor chuz tênhv haz heik: 
- Kux ta, kux tar, kux ta, kux tar. Pêz tưz uô tâu lơưv lak! Pêz tưz chơưv tâu têx luz kei thâuk ntêx nưl tsuv cuz hưngr lơưv.


      [image: ]
    
Tangz taol iz njik, tangz nyei kei tưz tsuv sar viv cuz hưngr lơưv? Pangz pux keiz taol kei đâus. Đâuk Bu tưz đrus taol haz. Nưl tưz tsi cangr tsao păng txaox seiz. Kei tsi đâus.

Đâuk Bu puv nưl tưz cxuv haz heik: 
- Cao zaos cur li cêr cxuv. Cur tưz chaox mông tuôx fix.

Đâuk Bu truôx saz taol haz thâuk shiz woangv tưz chuôs xưk tu hlao, nưl grôl iz păng laok six tuz. Txaox kangz hlao, têx luz kei qir têl đâus haz têx tul nhuôs keiz tơưv lul seiz laok six shinhv phưx.

Tangl

